
Aktivitetet e muajit Korrik 2026 

BULETIN INFORMATIV 

Këshilli Vendor për Sigurinë Publike dhe Sistemi i Matjes 
së Sigurisë në Komunitet – Durrës 

Më 2 korrik 2026, në Bashkinë Durrës 
u zhvillua mbledhja e Këshillit Vendor 
për Sigurinë Publike (KVSP), me 
pjesëmarrjen e Zv. Ministres së 
Brendshme dhe Kryetares së Këshillit 
Kombëtar për Sigurinë Publike, znj. 
Anisa Ruseti, Kryetares së Bashkisë 
Durrës, znj. Emiriana Sako, 
përfaqësuesve të Policisë së Shtetit, 
institucioneve vendore dhe Programit 
SCPA. Takimi u fokusua në analizën e 
situatës së sigurisë në bashki dhe 
forcimin e koordinimit 
ndërinstitucional për adresimin e 
prioriteteve të komunitetit. Në fjalën e 
saj përshëndetëse, Zv. Ministrja e 
Brendshme dhe Kryetarja e KKSP, znj. 
Anisa Ruseti, theksoi rëndësinë e 
forcimit të rolit të KVSP si mekanizma 
të koordinimit ndërinstitucional, duke 
nënvizuar se siguria në komunitet 
është një përgjegjësi e përbashkët e 
institucioneve qendrore dhe vendore 
dhe se planifikimi i masave duhet të 
mbështetet në analiza, evidenca dhe 
bashkëpunim të vazhdueshëm 
ndërinstitucional. 

Kryetarja e Bashkisë Durrës, znj. 
Emiriana Sako, rikonfirmoi angazhimin 
e bashkisë për të vijuar bashkëpunimin 
e ngushtë me Policinë e Shtetit dhe 

institucionet e tjera përgjegjëse në 
zbatimin e masave për rritjen e sigurisë 
dhe përmirësimin e cilësisë së jetës së 
qytetarëve. Ajo vlerësoi KVSP si një 
mekanizëm të rëndësishëm për 
koordinimin e veprimeve 
ndërinstitucionale dhe adresimin e 
prioriteteve të sigurisë në nivel vendor. 

Gjatë takimit u prezantuan rezultatet 
e Sistemit të Matjes së Sigurisë në 
Komunitet (SMSK) 2025, të cilat 
evidentojnë nivele të larta besimi të 
qytetarëve ndaj Policisë së Shtetit, 
kriminalitet të ulët të raportuar, si 
edhe identifikojnë prioritetet kryesore 
për ndërhyrje. Në përfundim, anëtarët 
e KVSP ranë dakord që gjetjet e SMSK 
të shërbejnë si bazë për përditësimin e 
Planit Vendor të Masave, duke 
përcaktuar veprime konkrete dhe 
përgjegjësi të qarta për secilin 
institucion.   Për Programin SCPA, ky 
takim përfaqëson një hap të 
rëndësishëm në institucionalizimin e 
përdorimit të evidencave në 
vendimmarrje, duke siguruar që gjetjet 
e SMSK të diskutohen në nivel vendor, 
të integrohen në konsultimet e KVSP 
dhe të shërbejnë si bazë për hartimin e 
politikave të policimit në komunitet 
dhe planeve vendore të veprimit.  

AKTIVITETET  

KRYESORE: 

 KVSP dhe SMSK – Durrës 

 Aktivitete te mbështetura nga Skema e 
Granteve për KVSP  

 

 Hartohet drafti i  dokumentit te politikave 
ne lidhje me zbatimin e Paketës së 
Sigurisë në Shkolla.  

 

 Skema e Granteve-Aktivitete 
ndërgjegjësimi kundër dhunës  

 Aktivitete ne kuadër të mbështetjes  për 
DhF 

Zbatohet  nga  

Mbledhja e KVSP në Bashkinë Shijak, 
15 korrik 2026 

Këshilli Vendor për Sigurinë Publike i 
Bashkisë Shijak u mblodh më 15 korrik, 
me pjesëmarrjen e Ministrisë së 
Brendshme, Prefekturës Durrës, 
Policisë së Shtetit, institucioneve 
arsimore dhe Programit SCPA. Në 
fokus: sigurinë verore, përgatitjet për 
vitin e ri shkollor dhe forcimin e 
bashkëpunimit ndërinstitucional. 

Kryetari Elton Arbana vlerësoi KVSP-në 
si mekanizëm efektiv koordinimi, 
ndërsa Zv. Ministrja Anisa Ruseti 

theksoi rezultatet e mira të Shijakut në 
SMSK 2025 dhe kërkoi verifikimin e 
kamerave e oficerëve të sigurisë në 
shkolla para fillimit të vitit shkollor. 
Prefekti Adrian Gurra premtoi 
mbështetje të plotë institucionale. 

Policia prezantoi prioritetet operative 
(parandalimi i zjarreve dhe kultivimit 
të narkotikëve), ndërsa Programi SCPA 
(z. Ansi Shundi) propozoi aktivitete 
ndërgjegjësuese në shtator mbi 
sigurinë kibernetike të fëmijëve, 
bullizmin online dhe sigurinë rrugore 
të të miturve. Pjesëmarrësit ranë 
dakord të forcojnë rolin e KVSP-së 

Mbledhja e KVSP në Bashkinë 
Elbasan, 30 korrik 2026 

Në Elbasan u zhvillua një takim i KVSP, 
me pjesëmarrjen e Kryetarit të 
Bashkisë, Gledian Llatja, 
Zëvendësministres së Punëve të 
Brendshme, Anisa Ruseti, Prefektit Ilir 
Bejtja, Drejtorit të Policisë Fatmir 
Hoxha, drejtuesit të Prokurorisë 
Kreshnik Ajazi, Programi SCPA si dhe 
përfaqësuesve të institucioneve 
vendore, arsimit, shoqërisë civile dhe 
medias. Z. Llatja theksoi se 
dizinformimi në rrjetet sociale luftohet 
me besim qytetar, bashkëpunim 
institucional dhe investim tek të rinjtë, 
duke vlerësuar rolin e Këshillit në 
përfshirjen e tyre në çështjet e 
sigurisë.  Znj. Ruseti e vlerësoi 
Elbasanin si model bashkëpunimi ndër 
61 bashkitë, që ka parandaluar raste 
rrezikshme për komunitetin, ndërsa 
njoftoi se Ministria po harton 
Strategjinë e re të Sigurisë Publike. U 
diskutuan gjithashtu masat e Paketës 
së Sigurisë në Shkolla 2026–2027 dhe 
u prezantua aplikacioni "Raporto Tani" 
për raportimin e rasteve problematike 
dhe mbrojtjen e fëmijëve. Takimi u 
mbyll me angazhimin për forcimin e 
bashkëpunimit ndërinstitucional, duke 
e konfirmuar edhe një herë KVSP e 
Elbasanit si model suksesi. 

Aktivitete te mbështetura nga Skema e Granteve per KVSP  

Gjatë muajit korrik 2026, ekipi i 

programit SCPA zhvilloi një sërë 

takimesh pune me Ministrinë e 

Brendshme, Ministrinë e Arsimit dhe 

Drejtorinë e Përgjithshme të Policisë 

së Shtetit.  

Qëllimi i këtyre takimeve ishte forcimi 

i sigurisë në institucionet arsimore. 

Në vijim të diskutimeve të zhvilluara, 

ekspertët e programit SCPA hartuan 

draftin e dokumentit te politikave ne 

lidhje me zbatimin e Paketës së 

Sigurisë në Shkolla, i mbështetur në 

dokumentacionin ekzistues. 

Synimi i Paketës së Sigurisë në Shkolla 

është trajtimi i sigurisë në shkollë si 

një proces i përditshëm për të krijuar 

një mjedis plotësisht të mbrojtur për 

nxënësit, mësuesit dhe prindërit 

nëpërmjet bashkëpunimit mes 

institucioneve shtetërore, mësuesve, 

prindërve, nxënësve dhe komunitetit. 

Ky dokument përbën një hap të 

rëndësishëm drejt krijimit të një 

kuadri të qëndrueshëm për sigurinë e 

nxënësve dhe stafit në ambientet 

shkollore, duke u bazuar në praktikat 

dhe eksperiencat e mëparshme të 

grumbulluara nga ekspertët e fushës. 

Në vazhdim, planifikohet një diskutim 

i brendshëm mes Ministrisë dhe 

projektit, përpara se dokumenti t'i 

kalohet për konsultim edhe 

institucioneve të tjera të përfshira në 

proces. 

Hartohet drafti i  dokumentit te politikave ne lidhje me zbatimin e Paketës së 

Sigurisë në Shkolla.  

Zbatohet  nga  

Më 9 korrik 2026, Instituti për Zhvillim 
Strategjik (IZHS) zhvilloi një takim 
informues dhe ndërgjegjësues me gra 
dhe vajza të komunitetit pranë 
Qendrës Kombëtare Multidisiplinare, 
në Njësinë Administrative nr. 9, Tiranë. 

Aktiviteti synoi të rrisë njohuritë e 
pjesëmarrëseve mbi format e dhunës 
në familje dhe dhunës me bazë 
gjinore, shenjat e hershme të saj, si 
dhe mekanizmat e disponueshëm për 
raportim, mbrojtje dhe mbështetje.  

Një vëmendje e veçantë iu kushtua 
edhe formave të dhunës të lehtësuara 
nga teknologjia, të cilat mund të 
ushtrohen përmes telefonit, 
mesazheve, platformave digjitale dhe 
rrjeteve sociale. 

Pjesëmarrëset u njohën gjithashtu me 
zhvillimet e fundit të kuadrit ligjor, të 
drejtat e viktimave, shërbimet 
mbështetëse dhe institucionet 
përgjegjëse për trajtimin, referimin 
dhe ndjekjen e rasteve.  

 

Informacioni u përcoll përmes 
situatave konkrete, me qëllim që 
njohuritë ligjore dhe institucionale të 
përktheheshin në orientime të qarta 
dhe të përdorshme: si të identifikohen 
shenjat e dhunës, kur duhet kërkuar 
ndihmë dhe ku mund të drejtohen 
gratë dhe vajzat për mbrojtje dhe 
mbështetje. 

Aktiviteti u organizua në kuadër të 
projektit “Vendimmarrja që Mbron – 
Forcimi i reagimit policor dhe 
standardit profesional në trajtimin e 
dhunës në familje dhe me bazë 
gjinore”, të zbatuar nga Instituti për 
Zhvillim Strategjik, në kuadër të 
Skemës së Granteve të Programit 
SCPA “Forcimi i Policimit në Komunitet 
në Shqipëri”. 

Skema e Granteve-Aktivitete ndërgjegjësimi kundër dhunës  

Aktivitete ne kuadër të mbështetjes  për DhF 

 

Gjatë muajit korrik është punuar 
intensivisht për rishikimin dhe 
diskutimin e drafteve të akteve 
nënligjore në zbatim të Ligjit nr. 
11/2026 “Për parandalimin dhe luftën 
kundër dhunës në familje dhe dhunës 
ndaj grave”.  

Procesi ka përfshirë shqyrtimin e 
projektvendimeve të Këshillit të 
Ministrave, urdhrave të përbashkët të 
Ministrisë së Brendshme dhe 
Ministrisë së Shëndetësisë dhe 
Mbrojtjes Sociale, si edhe të formateve 
të vlerësimit të riskut për viktimat e 
dhunës.  

Ekspertët e çështjeve gjinore të 
programit kanë dhënë kontributin e 
tyre teknik për përmirësimin e këtyre 
dokumenteve, duke ofruar komente 
dhe rekomandime të bazuara në 
standardet dhe praktikat më të mira. 

Më 27 korrik 2026 u organizua, në 
ambientet e Ministrisë së Brendshme, 

mbledhja e grupit të ekspertëve me 
pjesëmarrjen e zëvendësministres znj. 
Anisa Ruseti.  

Gjatë takimit u diskutuan çështje që 
lidhen me përmirësimin e 
dokumenteve nënligjore, 
harmonizimin e procedurave 
ndërinstitucionale dhe reflektimin e 
komenteve të institucioneve 
pjesëmarrëse, me qëllim finalizimin e 
akteve në përputhje me kërkesat e 
ligjit të ri. 

Më 30 korrik 2026 u zhvillua një takim 
pune me një grup përfaqësuesish të 
SPZ/OPK, gjatë të cilit u testua 
formulari i ri i vlerësimit të riskut për 
viktimat e dhunës.  

Diskutimet u përqendruan në 
zbatueshmërinë praktike të formularit, 
qartësinë e pyetjeve dhe indikatorëve 
të riskut, metodologjinë e vlerësimit, si 
dhe nevojën për unifikimin e 
praktikave të përdorimit të tij nga 

strukturat përgjegjëse.  

Pjesëmarrësit ndanë komente dhe 
sugjerime konkrete për përmirësimin e 
formularit, me synim që ai të 
mundësojë një identifikim sa më të 
saktë të nivelit të riskut dhe të 
mbështesë marrjen në kohë të masave 
mbrojtëse për viktimat. 


